
Уводзіны. На сучасным этапе дастаткова ак-
туальным сярод навуковага грамадства Поль-
шчы з’яўляецца вывучэнне развіцця заходнебе-
ларускай праблематыкі польскімі гісторыкамі. 
Па выніках вывучэння гэтых даследаванняў аўтар 
вызначае трэці, сучасны перыяд, які пачынаеццца 
з канца 1980-х г. і доўжыцца на працягу 2000-х г. 
На думку аўтара, трэці перыяд складаецца з двух 
этапаў.  

Асноўная частка. Першы этап трэцяга перыя-
ду, які ахоплівае канец 1980-х – канец 1990-х гг., 
характарызуецца спробай аб’ектыўнай ацэнкі 
польскімі даследчыкамі («аб’ектывістамі» і 
«рэвізіяністамі») нацыянальнага стану беларусаў 

у Польшчы ў міжваенныя гады. Зрабіць гэта 
імкнуліся Я. Мірановіч у манаграфіі [1], К. Га-
мулка ў публікацыі [2], Е. Тамашэўскі ў арты-
куле [3], В. Рачкоўскі [4], Р. Вапіньскі [5, 6],  
Я. Е. Мілеўскі [7], П. Эберхард [8] і інш.  

У гэты час з’явіліся працы, якія больш вы-
разна падкрэслівалі дасягненні польскай міжва-
еннай эканомікі, але нават прадстаўнікам «тра-
дыцыйнай» школы гісторыкаў-«аб’ектывістаў» 
не ўдалося паказаць польскую міжваенную 
гаспадарку як досыць паспяховую. У дадзенай 
сітуацыі запатрабаванымі застаюцца манаграфіі 
Я. Жарноўскага [9], А. Хайноўскага і З. Ландау 
[10, 11].  



Ë. ×. Äðîææà 127 

Òðóäû ÁÃÒÓ   Ñåðèÿ 6   № 1   2023 

Неабходна адзначыць, што трэці перыяд ха-
рактарызуецца кардынальнымі зменамі ў сучас-
ных гістарычных даследаваннях, дзякуючы вы-
карыстанню ІТ-тэхналогій, і зменамі інструментаў 
і методыкі ў гістарычных даследаваннях на 
мяжы стагоддзяў. Другі этап трэцяга перыяду ў 
польскай гістарыяграфіі заходнебеларускай праб-
лематыкі можна лічыць з пачатку 2000-х г., і ён 
доўжыцца па сённяшнія дні.  

У 2000-я гг. акрамя аглядных даследаванняў 
пачынаюць з’яўляцца працы па гістарыяграфіі 
асобных пытанняў заходнебеларускай рэчаіснасці. 
Нягледзячы на добрую распрацаванасць напры-
канцы другога перыяду ў 1980-я гг., польскія 
гісторыкі вывучаюць праблемы, якія характары-
зуюць сацыяльна-эканамічнае развіццё Заход-
няй Беларусі ў 1921–1939 гг. на прыкладзе асоб-
ных ваяводстваў, гарадоў і мястэчак. Цікавыя 
даследаванні асобных раёнаў і мястэчак Беластоц-
кага ваяводства праведзены Я. Е. Мілеўскім [7], 
З. Тамчонкам [12], Б. Чарнецкім [13].  

Становішча сельскай гаспадаркі ў міжваенны 
перыяд адлюстравана ў працы В. Вяржбінца [14]. 
Ваеннае асадніцтва і яго роля ў развіцці аграрнага 
сектара эканомікі падрабязна прааналізавана ў 
манаграфіі І. Стобняк-Смагаржэўскай [15]. Эка-
намічная дзейнасць польскіх таварыстваў і саюзаў 
адлюстравана ў манаграфіі М. Качпаржэка [16]. 

На мяжы стагоддзяў пашыраецца зацікаўле-
насць польскіх і літоўскіх калег у вывучэнні 
навуковых прац беларускіх гісторыкаў. Так, у 
Беластоку ў 2003 г. выходзіць зборнік навуковых 
артыкулаў «Гісторыкі польскія, літоўскія і бела-
рускія аб праблемах ХХ стагоддзя: Гістарыяграфія 
польская, літоўская і беларуская пасля 1989 г.». 
У ім змешчаны артыкул беластоцкага гісторыка 
А. Смалярчыка па пытаннях польска-беларус-
кай гістарыяграфіі стану міжваеннай адука-
цыйнай палітыкі на «крэсах усходніх» [17]. 

У пачатку 2000-х г. тэма беларускага пы-
тання ў планах кіраўніцтва Польшчы ў міжваенныя 
гады застаецца актуальнай у польскай гістарыя-
графіі. Прыцягвае ўвагу абагульняючае даследа-
ванне Я. Мірановіча «Беларусы ў Польшчы 
(1918 – 1949)» [1]. Яго калега Я. Чыквін у сваёй 
манаграфіі лічыць беларускае насельніцтва ў 
складзе нацыянальных меншасцей II Рэчы Пас-
палітай як найбольш прыгнечанае і пазбаўленае 
правоў на самавызначэнне [18].  

Неабходна адзначыць, што на сучасным этапе 
польская навуковая грамадскасць імкнецца раз-
глядаць праблему становішча беларусаў у складзе 
ўсходніх ваяводстваў міжваеннай Польшчы 
больш cтаноўча. Адносіны палякаў і беларусаў у 
міжваенныя гады гісторыкі Жаляндоўскі Ц. [19] 
і Сляшыньскі В. [20, 21] разглядаюць як адну з 
актуальных праблем, якая сёння ўплывае на  
адносіны беларусаў і палякаў. Ц. Жаляндоўскі 

адзначае, што праблемы ў беларуска-польскіх 
адносінах у ІІ Рэчы Паспалітай у міжваенны 
перыяд былі абумоўлены памылковай палітыкай 
польскіх улад, накіраванай выключна на асіміля-
цыю шматмільённай масы беларусаў. Такім чы-
нам, гісторык падкрэслівае, што ў міжваенныя 
гады адбылося паглыбленне канфлікту паміж 
палякамі і беларусамі, які негатыўна паўплываў 
на эскалацыю варожасці ў гады Другой сусвет-
най вайны [19, s. 115–119].  

Неабходна адзначыць, што істотным крытэ-
рыем для характарыстыкі разглядаемай намі 
польскай гістарыяграфіі з’яўляецца аўтарская 
пазіцыя, якая падзяляе польскіх гісторыкаў на 
два лагеры. Адны, напрыклад, К. Гамулка, Я. Мі-
рановіч, Я. Чыквін, В. Сляшыньскі і іншыя раз-
глядаюць беларусаў, у першую чаргу, як гра-
мадзян ІІ Рэчы Паспалітай, як нацыянальную 
меншасць, прадстаўнікі якой так ці інакш апы-
нуліся ў гэтай краіне. І дзяржава ў адносінах да 
іх павінна была праводзіць збалансаваную і най-
больш станоўчую для яе нацыянальную палітыку – 
дастаткова лаяльную, каб не перашкаджаць раз-
віццю і пазбегнуць незадавальнення, і дастат-
кова паслядоўную, каб абмежаваць сепаратызм.  

Другія даследчыкі, напрыклад, Мілеўскі Я. Е., 
Хайноўскі А., Жаляндоўскі Ц. і іншыя, стано-
вяцца на пазіцыі беларусаў як загадзя прыгнеча-
нага народа ва ўмовах рэалізацыі дзяржаўнай на-
цыянальнай палітыкі «паланізацыі» і «аката-
лічвання» нацыянальных меншасцей Польшчы.  

У залежнасці ад занятай пазіцыі польскія 
гісторыкі па-рознаму ацэньваюць выніковасць і 
добразычлівасць палітыкі ўрада ў адносінах да 
нацыянальных меншасцей. Большасць даследчы-
каў мяркуе, што урад міжваеннай Польшчы не 
хацеў і не імкнуўся задаволіць нацыянальныя і 
сацыяльна-культурныя памкненні беларусаў. 
Напрыклад, К. Гамулка адзначае шматгадовую 
асіміляцыю беларусаў польскай дзяржавай, якая 
дасягнула ў гэтых працэсах прыкметных вы-
нікаў [2, с. 119]. Гісторык Хайноўскі А. характа-
рызуе нацыянальную палітыку кіруючых колаў 
Польшчы ў цэлым як няўдалую [10].  

Канфесійная сітуацыя ў Заходняй Беларусі 
знайшла сваё адлюстраванне ў шматлікіх працах 
польскіх аўтараў у першым этапе трэцяга перыяду 
вывучэння заходнебеларускай праблематыкі ў 
канцы 1980-х – 1990-я гг. Па-першае, гэта аба-
гульняючыя працы па гісторыі касцёла і пра-
васлаўнай царквы ў Польшчы, у якіх міжваенны 
перыяд вылучаны ў асобны раздзел. У працах  
Т. Владарчыка [22], B. Мысляка [23], M. Папер-
жыньскай-Турэк [24] і іншых разглядаюцца ста-
новішча праваслаўных беларусаў з Заходняй Бела-
русі і спроба іх «акаталічвання» з боку польскага 
касцёла. Па-другое, гэта даследаванні гісторы-
каў Вілка С. [25], Мораза М. [26], Мруза М. [27],  

прысвечаныя ўзаемаадносінам дзяржаўнай улады 
і касцёла ў II Рэчы Паспалітай. Аўтары імкнуцца 
высветліць, ці спрыяла канфесійная палітыка 
інтэграцыйным працэсам на ўсходзе краіны, ці, 
наадварот, узмацняла сепаратызм беларусаў.  

У канцы 1990-х – 2000-я гг. з’яўляюцца 
працы польскіх даследчыкаў, у якіх вывучаецца 
роля яўрэяў у сацыяльна-эканамічным развіцці 
ІІ Рэчы Паспалітай становіцца. Гэтая праблема-
тыка з’яўляецца актуальным напрамкам дасле-
даванняў для польскіх і польска-яўрэйскіх гісто-
рыкаў у 2000-я – 2010-я гг. дзякуючы грантавай 
сістэме фінансавання гістарычнай навукі.  

Значны ўнёсак у праблематыку вывучэння 
сацыяльна-эканамічнага становішча беларусаў у 
міжваеннай Польшчы быў зроблены ў першым 
перыядзе трэцяга этапа у польскай гістарыяграфіі 
заходнебеларускай праблематыкі дзякуючы абмер-
каванню вышэйзгаданых праблем на старонках 
«Беларускіх гістарычных сшыткаў» (Беласток). 
Асобна неабходна ўзгадаць навуковую спадчыну 
Беларускага гістарычнага таварыства, прац вядо-
мых гісторыкаў: Мірановіча Я. [28], Мілеўска- 
га Я. Е. [7], Туронка Ю. [29], Латышонка А. [30], 
Сляшыньскага В. [20, 21], Смалярчыка Б. [17], 
Мораза М. [27], Тамчонка Е. [12], Чыквіна A. [18] 
і іншых., якія на працягу больш за два дзеся-
цігоддзі арганізоўваюць працу па правядзенні 
навукова-практычных мерапрыемстваў для вы-
вучэння сацыяльна-эканамічных, этнаканфесійных 
і культурна-асветніцкіх аспектаў становішча бе-
ларусаў у міжваеннай Польшчы. 

Між іншым, на нашу думку, грамадска-палітыч-
нае і этнаканфесійнае жыццё беларускага насель-
ніцтва ўсходніх ваяводстваў II Рэчы Паспалітай, 
звязанае з палітыкай «паланізацыі» і «аката-
лічвання», а таксама абарона канстытуцыйных 
правоў насельніцтва мясцовымі прадстаўнікамі 
дэпутатаў Сейма, агітацыйна-прапагандысцкая 
дзейнасць палітычных партый, патрыятычная 

дзейнасць працоўных, сялянскіх і маладзёжных 
рухаў з’яўляюцца дамінуючымі тэмамі даследа-
ванняў сярод польскіх гісторыкаў у XXI ст. 

Неабходна адзначыць, што ў сучаснай поль-
скай гістарыяграфіі правамерна вызначыць рэгія-
нальны кірунак вывучэння заходнебеларускага 
пытання гісторыкамі Беластоцкага ўніверсітэта 
і фарміравання польскай навуковай школы за-
ходнебеларускай праблематыкі. У сваіх дасле-
даваннях гісторыкі робяць акцэнт на вывучэнні 
сталінскіх рэпрэсій супраць жыхароў паўночна-
ўсходніх паветаў Беластоцкага ваяводства (па-
лякаў, беларусаў, яўрэяў) па класавай прыкмеце 
пасля аб’яднання з БССР. У даследаваннях П. Эбер-
харда [8], К. Гамулкі [2, 31], Я. Мiрановiча [1, 28], 
М. Гнатоўскага [32], Я. Е. Мілеўскага [33],  
М. Вяржбіцкага [34], Ю. Туронка [29], А. Латы-
шонка [30], A. Садоўскага [35], В. Сляшынь-
скага [20, 21] і іншых па пытаннях мiжваеннай 
гiсторыi Беларусi зроблена выснова, што Поль-
шча, як і СССР, не мелi намеру задаволiць на-
цыянальныя памкненнi беларусаў, а змагалiся 
супраць беларускага нацыяналiзму. 

Вывады. У якасці падсумавання магчыма пад-
крэсліць, что у пачатку ХХI ст. польскія вучоныя 
вядуць плённую даследчыцкую працу па вывучэнні 
ўмоў фарміравання і накірунках развіцця польскай 
эканомікі з канстатацыяй таго, што паўночна-
ўсходнія ваяводствы пасля далучэння да польскай 
рэспублікі знаходзіліся на дастаткова нізкім эка-
намічным развіцці ў параўнанні з заходнімі і 
цэнтральнымі ваяводствамі II Рэчы Паспалітай. 
Адсюль, на думку польскіх даследчыкаў, неза-
цікаўленаць польскага ўрада ў паспяховым 
развіцці сваіх усходніх ускраін. Такім чынам, 
палітыка польскага ўрада была не столькі экс-
плуататарскай, сколькі палітыкай уніфікацыі – 
гэта значыць палітыкай прыстасавання да аса-
блівасцей развіцця агульнапольскай эканомікі 
ўсіх яе рэгіянальных частак. 

